
Rumah pangsa PKNS
perlu pam air lebih
besar tangani banjir

Kuala Lumpur: Kawasan ru-
mah pangsa Perbadanan Kema-
juan Negeri Selangor (PKNS),
Jalan Tun Razak, Kampung Ba-
ru, memerlukan pam air lebih
besar untuk selesaikan banjir di
situ.

Justeru, Dewan Bandaraya
Kuala Lumpur (DBKL) meminta
Jabatan Pengairan dan Saliran
(JPS) memasang pam air yang
lebih besar yang dapat menam-
pung jumlah air yang banyak
berikutan musim hujan seka-
rang.

Cuaca hujan sejak Khamis
lalu menyebabkan berlaku ta-
nah mendap dan banjir di ka-
wasan itu, sehingga menyebab-
kan 62 penghuni terpaksa di-
pindahkan ke penempatan se-
mentara sebagai langkah ke-
selamatan.

Datuk Bandar Kuala Lumpur,
Datuk Nor Hisham Ahmad Dah-
lan, berkata tinjauan beliau se-
malam mendapati pam sedia
ada beroperasi dengan agak per-
lahan, sehingga tidak mampu
menampung kapasiti air hujan
yang banyak untuk disalurkan
ke Sungai Klang.

DBKL akan memperbaiki ja-
lan yang rosak hari ini, beri-
kutan mendapan tanah dan ban-
jir.

“Kita juga akan memanggil

Institut Kerja Raya Malaysia
(IKRAM) untuk untuk membuat
siasatan mengenai struktur
blok rumah berikutan kerisa-
uan yang disuarakan pendu-
duk,” katanya kepada media se-
lepas melakukan tinjauan di ru-
mah pangsa berkenaan.

Sebelum ini, BH melaporkan
rungutan penduduk mengenai
DBKL dan JPS yang didakwa
saling menuding jari berhubung
pihak yang sepatutnya membai-
ki jalan susulan tanah mendap
dan banjir di kawasan itu.

Penduduk, Noraziah Abdul
Manan, 55, berkata beliau lega
dengan penyelesaian yang di-
kemukakan DBKL bagi menye-
lesaikan masalah itu.

“Selepas banjir pada 1 Okto-
ber lalu rumah saya mula retak.
Pada mulanya, ia hanya sekadar
retakan kecil namun ia semakin
besar selepas banjir pada
Khamis lalu.

“Disebabkan banjir itu juga,
jalan di hadapan rumah kami
mendap sehingga berlubang,
malah cucu saya berusia tiga
tahun pernah terjatuh dalam lu-
bang berkenaan,” katanya.

Zamzuri Mohamad, 52, ber-
kata penambahan pam adalah
penyelesaian terbaik untuk me-
nyelesaikan masalah banjir di
kawasan itu.

Pesawah rugi padi ditenggelami air

SABAKBERNAM - Hujan lebat
mengakibatkan beberapa kawa-
san penanaman padi di Panchang
Bedena di sini rosak dan diteng-
gelami air.

Sebelum ini, rata-rata pesa-
wah dihimpit dengan masalah
ketiadaan benih padi tapi kini
berdepan pula dengan masalah
padi yang baharu ditanam rosak
akibat digenangi air.

Pesawah, Napiyah Idris, 60,
berkata, dia baharu sahaja mem-
belanjakan wang sebanyak
RM1,350 bagi kaedah tanaman
padi secara calit.

“Saya bimbang jika keadaan
berterusan pokok padi lebih ba-

nyak rosak atau mati akibat dige-
nangi air terlalu lama,” katanya.

Napiyah berkata, masalah itu
dipercayai berpunca daripada air
parit yang mengalir masuk ke
dalam petak sawah dan akhirnya
menenggelamkan pokok padi.

“Air parit penuh disebabkan
pam penyedut air yang disedia-
kan JPS (Jabatan Pengairan dan
Saliran) rosak sejak dua tahun
lalu,” katanya.

Pesawah dari Parit 7, Roslan
Hasan, 52, pula berkata, dia bun-
tu apabila hampir keseluruhan
enam hektar sawah padinya di-
tenggelami air dan dianggarkan
mengalami kerugian RM12,000.

Napiyah (kanan) menunjukkan masalah pokok padi yang ditanamnya ditenggelami
air d Sabak Bernam semalam.

